
PER URDHRIN E INFERMIERIT NE REPUBLIKEN E SHQIPERISE

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI | REPUBLIKES SE SHQIPERISE

VENDOSI:

KREU |

DISPOZITA TE PERGJITHSHME

Neni 1
Qéllimi i ligjit

Ky ligj ka pér géllim té rregullojé marrédhéniet juridike té profesioneve infermier, mami,
fizioterapeft, si dhe organizimin e Urdhrit té Infermierit.

Neni 2

Fusha e zbatimit

Ky ligj e shtrin veprimtaring e vet né té gjithé territorin e vendit dhe zbatohet pér té gjithé
infermierét, mamité dhe fizioterapeftét gé ushtrojné kété profesion né Republikén e
Shqipérisé.

Neni 3

Statusi

Urdhri i Infermierit éshté ent publik jobuxhetor, i cili pérfagéson interesat e pérbashkét té

profesioneve té infermierit, té mamisé dhe fizioterapeftit, si dhe rregullon marrédhéniet
ndérmjet tyre, né funksion té publikut.



KREU II

MISIONI DHE BUXHETI
Neni 4

Kriteret e anétarésisé

1. Urdhri i Infermierit pérbéhet nga infermierét dhe mamité gé kané diplomén pérkatése
dhe gé e ushtrojné profesionin né Republikén e Shqipériseé.

2. Shtetasit shqiptaré dhe té huaj, té diplomuar si infermieré ose mami né Republikén e
Shqipérisé, béhen menjéheré anétaré té Urdhrit, me pagimin e kuotizacionit dhe
regjistrimin prané tij.

3. Anétaré té Urdhrit té Infermierit béhen edhe té gjithé infermierét dhe mamité, shtetas
shqiptaré dhe té huaj, té diplomuar jashté vendit, pas njohjes sé diplomés, sipas
legjislacionit né fuqi.

4. Shtetasi i huaj, gé té ushtrojé profesionin e infermierit dhe mamisé né Republikén e
Shqipérisé, duhet té jeté anétar relativ i té njéjtit urdhér né vendin e vet ose né vendin ku
sé fundi ka ushtruar kété profesion.

5. Pérjashtohen nga ky detyrim, por jo nga e drejta e anétarésimit né kété organizém,
népunésit e administratés shtetérore, pér sa kohé ata nuk ushtrojné veprimtari té miréfillté
si mami, infermier ose fizioterapeft.

Neni 5

Detyrimi pér anétarési

1. Asnjé individ nuk mund ta ushtrojé profesionin e infermierit, t& mamisé apo
fizioterapeftit né Republikén e Shqipérisé pa gené anétar i Urdhrit té Infermierit.

2. Punédhénésit e institucioneve shéndetésore, publike dhe private, té shérbimit
shéndetésor parésor, dytésor dhe tretésor, ndalohen t'i punésojné ata né kundérshtim me
kété dispozité.

Neni 6

Misioni i Urdhrit té Infermierit

1. Urdhri i Infermierit ka si mision ruajtjen e standardeve té miratuara nga Ministri i

Shéndetésisé, né ushtrimin e profesionit infermier, mami ose fizioterapeft, népérmjet
mbikéqyrjes sé normave té etikés dhe té Kodit Deontologjik té profesioneve infermier,



mami dhe fizioterapeft, si dhe mbrojtjes sé pacientéve dhe té publikut nga kequshtrimi i
profesionit té infermierit, mamisé apo fizioterapeftit.

2. Né pérmbushje té kétij misioni, Urdhri i Infermierit:

a) kryen regjistrimin e infermieréve, mamive dhe fizioterapeftéve né regjistrin pérkatés té
kétij urdhri;

b) mbikéqyr zbatimin e detyrave profesionale, né pérputhje me kérkesat e shkencave
mjekésore, rregullat e etikés dhe Kodin Deontologjik;

c) siguron udhéhegjen etiko-morale e deontologjike té bashkésisé sé infermieréve,
mamive dhe fizioterapeftéve, pavarésiné e ushtrimit té profesionit dhe mbron interesat
moralé té kétij profesioni;

¢) mbron interesat e pacientéve dhe té publikut nga kequshtrimi i mjekésisé dhe shkelja e
Kodit Deontologjik Mjekésor nga ana e infermieréve, mamive dhe fizioterapeftéve;

d) bashképunon pér zhvillimin e standardeve profesionale, pér planifikimin dhe hartimin
e programeve té formimit profesional pér realizimin e specializimeve té ndryshme dhe té
edukimit né vazhdim té mamive, infermieréve dhe fizioterapeftéve;

dh) konfirmon anétarésiné né Urdhrin e Infermierit, népérmjet dhénies sé certifikatés sé
anétarésimit.

Neni 7

Bashképunimi

Urdhri i Infermierit, pér ushtrimin e misionit, mban lidhje dhe bashképunon me
Ministriné e Shéndetésisé, me institucionet vartése té saj, si dhe me institucione té tjera
publike dhe private.

Neni 8

Buxheti

1. Urdhri i Infermierit ka buxhetin e vet, té cilin e vetadministron né pérputhje me
rregullat financiare né fuqi.

Burimet financiare té Urdhrit té Infermierit jané:
a) kuotizacionet e anétaréve, té miratuara nga Késhilli Kombétar kétij Urdhri;

b) tarifat e regjistrimit;



c) donacione té ndryshme dhe té ardhura té tjera té ligjshme.

2. Té ardhurat gé realizon gjaté ushtrimit té veprimtarisé, Urdhri i Infermierit i pérdor
pér té pérmbushur misionin e caktuar me kété ligj.

3. Késhilli Kombétar i Urdhrit té Infermierit miraton buxhetin vjetor, si dhe pagat e
shpérblimet.

KREU I11
ORGANIZIMI DHE DREJTIMI
Neni 9

Organet kryesore

Organet kryesore té Urdhrit té Infermierit jané:
a) asambletg;
b) késhillat;

c) komisionet disiplinore.

Neni 10
Asambleté
1. Asambleja e Pérgjithshme pérbéhet nga térésia e anétaréve té késhillave rajonalé.

2. Asambleja e Pérgjithshme zgjedh Késhillin Kombétar. Zgjedhjet pér anétaré té
Késhillit Kombétar béhen ¢do 5 vjet, me té drejté rizgjedhjeje.

3. Asambleja rajonale pérbéhet nga térésia e pérfagésuesve té anétaréve té Urdhrit té
Infermierit té qarkut.

4. Zgjedhjet né késhillin rajonal béhen ¢do 5 vjet, me té drejté rizgjedhjeje.
Neni 11
Késhilli rajonal

1. Késhilli rajonal krijohet sipas ndarjes administrative-territoriale né bazé qarku dhe
zgjidhet nga asambleja rajonale.



Késhilli rajonal zgjedh presidentin dhe zévendésit e tij.
Késhilli rajonal eméron dhe shkarkon sekretarin e tij.

2. Mandati i presidentit éshté 5 vjet, me té drejtén e njé rizgjedhjeje.

Neni 12

Késhilli Kombétar

1. Késhilli Kombétar i Urdhrit té Infermierit pérbéhet nga 17 anétaré si mé poshté:

a) Presidenti i Urdhrit té Infermierit;

b) presidentét e késhillave rajonalé;

C) njé pérfagésues i Ministrisé sé Shéndetésisé;

¢) njé pérfagésues i Ministrisé sé Punés, Céshtjeve Sociale dhe Shanseve té Barabarta;
d) njé pérfagésues i Shkollave té Larta té Infermierisé;

dh) njé pérfagésues i Institutit té Sigurimeve té Kujdesit Shéndetésor.

2. Rastet e shkarkimit té anétaréve té Késhillit Kombétar parashikohen né statutin, té cilin
e miraton Késhilli Kombétar i Urdhrit té Infermierit.

3. Késhilli Kombétar zgjedh presidentin dhe zévendésit e tij. Mandati i presidentit &shté
5-vjecar me té drejtén e njé rizgjedhjeje. Funksioni i tij éshté i papajtueshém me
funksione té tjera drejtuese né administratén shtetérore.

4. Késhilli Kombétar eméron dhe shkarkon sekretarin e pérgjithshém.

5. Vendimet e Késhillit Kombétar merren me shumicé votash, kur jané té pranishém mé
shumé se gjysma e anétaréve te tij.

Neni 13

Komisionet disiplinore

1. Prané Keéshillit Kombétar dhe késhillave rajonalé té Urdhrit té Infermierit
funksionojné komisionet disiplinore, té cilat caktohen nga késhillat pérkatés.



2. Komisionet disiplinore jané organizma té gjykimit profesional. Ato verifikojné dhe
shqyrtojné ankesat pér shkeljet e etikés mjekésore, té Kodit Deontologjik, si dhe gabimet
mjekésore nga anétarét e Urdhrit té Infermierit.

3. Komisionet disiplinore prané késhillave rajonalé ushtrojné pérgjegjési disiplinore té
shkallés sé paré. Vendimet e tyre ankimohen né komisionin disiplinor té Késhillit
Kombétar, i cili ushtron kompetenca disiplinore té shkallés sé dyté.

Neni 14

Kodi Deontologjik

Késhilli Kombétar i Urdhrit té Infermierit miraton Kodin Deontologjik té profesioneve
infermier, mami dhe fizioterapeft.

Neni 15

Statuti

Veprimtaria e Urdhrit t& Infermierit rregullohet me statut, i cili miratohet nga Késhilli
Kombétar i Urdhrit té Infermierit.

Neni 16

Masat disiplinore

1. Komisioni disiplinor mund té vihet né lévizje nga njé ankesé e paragitur me shkrim
apo me gojé, por ai mund té vihet né lévizje edhe kryesisht.

2. Komisioni disiplinor heton dhe gjykon, né bazé té fakteve dhe provave té
administruara, né seancé dégjimore. Kur vérteton se anétari ka kryer shkelje té etikés
mjekésore, t€ Kodit Deontologjik ose ka béré gabim mjekésor, ai jep masat e méposhtme:
a) vérejtje me shkrim;

b) vérejtje me paralajmérim;

c) gjobé nga 1 000 (njé mijé) deri né 100 000 (njégind mijé) leké;

¢) propozim pér shkarkim nga funksionet drejtuese né institucione shéndetésore;

d) pezullim nga e drejta e zgjedhjes né organet drejtuese té Urdhrit té Infermierit deri né 3
vjet;



dh) pérjashtim i pérkohshém nga Urdhri i Infermierit pér njé periudhé deri né 3 vjet.

3. Pérvec masave té parashikuara né pikén 2 té kétij neni, si masé plotésuese, komisioni
ka té drejté t'u caktojé té ndéshkuarve kryerjen e njé rikualifikimi ose té studimeve
plotésuese.

4. Masat e mésipérme disiplinore mund té shlyhen, nése ndaj anétarit, brenda 1 viti nga
data e dhénies sé tyre, pér shkronjat "a" dhe "b" té kétij neni dhe brenda 3 vjetéve nga

data e dhénies, pér shkronjat "¢", "d" dhe "dh", nuk &shté marré ndonjé masé tjetér
disiplinore.

Neni 17

Ankimi

1. Ankesat kundér vendimeve pér marrjen e masave disiplinore nga komisionet
disiplinore, prané késhillave rajonalé té Urdhrit té& Infermierit paragiten né komisionin
disiplinor té Késhillit Kombétar té Urdhrit té Infermierit brenda 30 ditéve nga
komunikimi me shkrim i vendimit.

2. Komisioni disiplinor i Késhillit Kombétar, brenda 30 ditéve nga marrja e ankeseés,
detyrohet té japé vendimin pér ankesén e paraqitur. Vendimi i komisionit disiplinor té
Késhillit Kombétar éshté pérfundimtar.

3. Kundér vendimit té komisionit disiplinor té Késhillit Kombétar, personi ka té drejté t'i
drejtohet gjykatés brenda 30 ditéve nga data e komunikimit me shkrim té vendimit.

Neni 18

Financimi

Urdhri i Infermierit financohet nga shteti pér njé periudhé dyvjecare. Masa dhe ményra e
kétij financimi pércaktohen me akte nénligjore té Késhillit t& Ministrave.

KREU IV

DISPOZITA KALIMTARE DHE TE FUNDIT

Neni 19

Organizimi i zgjedhjeve



1. Ministri i Shéndetésisé ngarkohet té ngrejé njé komision té pérkohshém, i cili, brenda
3 muajve nga data e hyrjes né fugi té kétij ligji, organizon zgjedhjet e para té késhillave
rajonalé dhe té Késhillit Kombétar té Urdhrit té Infermierit.

2. Me zgjedhjen e Késhillit Kombétar, komisioni i pérkohshém shkrihet.

Neni 20

Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.5293, daté 8.5.2007 té Presidentit té Republikés sé Shqipérisé,
Alfred Moisiu



